
Dersom kommunen pasienten bur i nyttar verktøy for elektronisk individuell plan, skal Helse Førde sine 
tilsette som er med i arbeidet med planen også nytte dette verktøyet. Dette står nedfelt i «Delavtale 
Retningslinjer for å sikre heilskapelege og samanhengande helse- og omsorgstenester til pasientar med 
behov for koordinerte tenester» mellom Helse Førde og kommunane.  
 
Samarbeidskommunane til Helse Førde har valt å nytte SamPro, eit elektronisk web-basert system for 
tverrfagleg samhandling. SamPro har tre funksjonar: 

1. Ein meldingsfunksjon, der deltakarar kan sende meldingar seg i mellom på ein sikker måte. 
2. Ein kalenderfunksjon der aktuelle aktivitetar kan leggast inn. 
3. Elektronisk Indviduell plan. 

 
Dette dokumentet viser det som er spesifikt for elektronisk individuell plan. 
 
Den individuelle planen i SamPro er på lik linje med alle individuelle planar pasienten sin plan. 
Helse Førde er forplikta til å delta i individuell plan uavhengig av plattform den er skriven på. Retningslinje 
for individuell plan er gjeldande.  
 
Kommunane har lokal(e) administrator(ar). Det er denne(dei) som gjev tilgang og passord til koordinator i 
kommunen. Koordinator syt deretter for tilgang til deltakarane i individuell plan, også helsepersonell i 
helseføretaket. 
 
Koordinator i kommunen skal syte føre 

1. At planen vert pasienten sin plan. 
2. Innhente samtykke frå pasienten. 
3. At signert tidsavgrensa samtykke vert skanna i journal. 
4. Fornye samtykke når det er naudsynt. 
5. Gje informasjon, tilgang og passord til alle deltakarane i planen, og syte for nødvendig opplæring 

til deltakarane. 
6. Koordinator i kommunen skal sikre at koordinator i spesialisthelsetenesta har ein profil i SamPro 

med ein SamPro personkode. 
7. Koordinator i kommunen har tilgang til å skrive ut dokument frå SamPro. 

 
Koordinator i spesialisthelsetenesta skal/skal syte føre 
Sjå Retningslinje for individuell plan punkt 5.4 som er gjeldande 
 
Felles ansvar 

1. Innkalling til møte mellom koordinator i kommunen, koordinator i Helse Førde og 

behandlarar/andre samarbeidspartar skjer på lik linje med pasientar som ikkje har elektronisk IP 

(papirversjon).  

2. I første møte i ansvarsgruppe/oppfølgingsteam går deltakarane gjennom den individuelle planen. 

Den som har ansvar for eit område i planen, skriv inn i planen vedteke innhald og formuleringar.  

3. Koordinator og/eller behandlar i Helse Førde skal dokumentere opplysningar som er relevante og 

nødvendige for pasientbehandlinga etter Pasientjournalforskriften §§ 4 - 8 i DIPS.  

4. Den individuelle planen og referat frå samarbeidsmøter skal ikkje scannast inn i pasientjournalen. 

Sjå retningslinje for individuell plan for rutiner ihht. dokumentasjon. 

